
Jarraitzen du apustu egiten tokian tokiko elikadura iraunkorraren 
alde 

ANIMALIEN ONGIZATEAREN ZIGILUA JARRI 
DIE EROSKI-K EAE-KO BERE ESNEEI ETA 

ONTZI IRAUNKORRAGOA SORTU DU  
 WelfairTM animalien ongizatea egiaztatzeko darabilen ziurtagiriak 

bermatu egiten du esnea ematen duten behiek elikadura, bizitoki eta 
osasun ona daukatela eta jokabide naturala izateko aukera ere bai 

 Nekazaritzako elikagaien sektoreari arlo ekonomikotik eustea ardatz 
estrategiko bat da EROSKIrentzat 

 Bizkaian, Gipuzkoan eta Araban EROSKIk merkaturatzen duen esnea 
bakarra da Euskal Autonomia Erkidegoan ekoitzi eta ontziratzen dena 

 Kooperatibak tokian tokiko 25 milioi litro esne saldu zituen EAEn 
2020an 

Elorrio (Bizkaia), 2021eko otsailaren 8a.- EROSKI aurrera egiten ari da elikadura 
iraunkorragoaren aldeko bidean, eta oraingoan, animalien ongizatea bermatzen 
duen ziurtagiria eskuratu du EAEn merkaturatzen duen bertako esnearentzat eta 
ingurumena gehiago errespetatzen duen ontzi sortu du horretarako. Orain urtebete, 
Galiziako eta Balearretako sarearen dendak izan ziren lehenak ziurtagiria 
eskuratzen. 

Nekazaritzako Elikagaiak Ikertzeko Institutuak (IRTA) eta Nekazaritza Ikerketa eta 
Garapenerako Euskal Institutuak (NEIKER) Animaliaren Ongizatearen gaineko 
ziurtagiri independente homologatu bat garatu dute, Welfare Quality® eta AWINen 
animalia ongizatea ebaluatzeko protokolo zientifikoetan oinarritzen dena. WelfairTM 
ziurtagiriak bermatzen du esne behiek elikadura, bizitoki eta osasun onak dituztela 
eta jokabide naturala izateko aukera, lehenengo aldiz, zuzeneko behaketan 
zentratuta. Era horretan, kontsumitzaileek bermatuta dute Europa mailan 
estandarizatuta eta adostuta dauden neurri batzuk ezartzen direla animalien 
ongizatearen alde egiteko ekoizpen ziklo osoan. 

"Orain berriki egindako inkesta baten bitartez egiaztatu dugu gure bezeroek honako 
garrantzi maila hau ematen diotela animalia ongizateari erosteko orduan: Eroski 
Natur produktuak erosteko ohitura duten 3 erabiltzailetik 2k garrantzi maximoa 
ematen diote", esan du EROSKIren Osasun eta Iraunkortasun arloko zuzendariak, 
Alejandro Martinez Berriochoak. "Animaliaren ongizatea da, gainera, gure 

hornitzaileei baldintzen pleguan jartzen diegun ardatz aipagarrienetako bat, eta are 
irmoago eskatzen diegu gure markarako aritzen direnei".  

Antoni Dalmau, IRTAren Animalia Ongizateko programako ikertzailea eta 
WelfairTMeko animalia ongizatearen zigiluko arduradun teknikoak, hauxe dio: 
"WelfairTM ziurtagiriak behitegien etengabeko hobekuntza bultzatzen du, eta motor 
bultzatzaile gisa jokatu behar du egunez egun gauzak hobeto egiten laguntzeko. 
Hamabost urteko ikerketa zientifikoaren emaitza da, IRTAren Animalia 
Ongizatearen Sailak gauzatua Europar Batasunean animalia ongizatean eta 
kontsumitzaileen ohitura eta jokabideetan aditu diren 400dik gora zientzialariren 
eta soziologoren lankidetzarekin".  

Ontzi iraunkorra eta Nutri-Score zigilua 
Ziurtagiriaz gain, Euskal Autonomia Erkidegoko esnea ingurumena gehiago 
errespetatzen duen ontzi batekin merkaturatzen da; gehienbat material 
berriztagarriz egina dago; izan ere, FSC® ziurtagiria dakar haren kartoiak, eta, 
hala, bermatuta dago iturri arduratsuetatik datorrela, eta hura ekoizteko emititu 
den CO₂-a zerora neutralizatua izan dela CarbonNeutral® programaren bitartez. 
Gainera, ontziak, EROSKIren markako produktu guztiek bezala, Nutri-Score zigilua 
dakarte. EROSKI aitzindaria izan zen etiketa hori ezartzen. Sailkapen orokor bat 
erakusten du nutrizio kalitatearen arabera, eta bost mailatako eskala soil bat 
darabil horretarako, bakoitza letra eta kolore batekin adierazia (A berdetik E laranja 
ilunera). Kalkuluei dagokienez, hiru elementu neurtzen ditu produktu baten 100 
gramotan: kaloriak, osasunerako onak izan daitezkeen mantenugaiak (zuntza, 
proteina eta fruitu, barazki, fruitu lehor eta lekale kopuruak) eta murriztea komeni 
diren mantenugaiak (gantz saturatuak, gatza eta azukreak). Nutrizio informazio 
argia, gardena eta eskuragarria ematen du edonorentzat; horri esker, produktu 
bakoitzak nutrizio aldetik duen balorazio globala jakin daiteke, eta hala haren 
antzekoak diren beste batzuekin konparatu; horrela, irizpide hobeekin joka daiteke 
elikadura orekatua, osasungarria eta iraunkorra eramateko orduan. 
 
Konpromisoa esnearen sektorearekin 
EROSKIk 30 ganadutegirekin baino gehiagorekin kolaboratzen du Karrantza Harana 
SATera atxikiak daudenak. Haien esnea eskuratu, eta haranean bertan ontziratzen 
du. Ekoizpen sistema integratu bat da, non jezte puntua ontziratze gunetik metro 
gutxi batzuetara baitago; hala, maximora jaisten da karbono urratsa haren 
ekoizpenean; hori dela eta, EROSKI da marka bakarra esne guztia Euskal 
Autonomia Erkidegoan ekoitzita ontziratzen duena. Iaz, 11,5 milioi litro esne erosi 
zizkien kooperatibak euskal abeltzainei.   

"Desberdintasun horrek eta jatorri bakarra izateak elikadura segurtasuna eta beste 
onura batzuk dakartza; besteak beste, zaporearen egonkortasuna. Iraunkortasunari 

ikuspegi zabalago batetik begiratuz, EROSKIn harro gaude landa ekonomiaren 
iraunkortasuna laguntzeagatik eta sustatzeagatik", esan du Martinez Berriochoak.  

"EROSKIk eta Karrantza Harana SATek hitzarmen bat dugu esne sektoreari 
egonkortasuna ematen diona eta ekoizpen ehun aberatsago eta iraunkorrago bat 
sustatzen duena. Animalia Ongizatearen zigilua atera izanak ere erakusten du 
gizarteko eskarietara egokitu dugula sektorea", esan du Ramon Arriolak, Karrantza 
Harana SATeko ordezkariak.  

EROSKIk konpromiso indartsua du bera dagoen inguruneko ekoizpenarekin; hala 
erakusten dute bere dendetan saltzen dituen euskal jatorriko 10.000 erreferentziek, 
2016an baino %36 gehiago. 

Ingurumenarekiko errespetua 
EROSKIk konpromiso sendoa du ingurumena errespetatzeko, eta ekimen 
askotarikoak lantzen ditu bere jarduerak inguru hurbilean duen eragina murrizteko. 
Produktu iraunkorragoak merkaturatzea, ontzien eta bilgarrien ekodiseinua lantzea, 
baliabideak modu iraunkorrean erabiltzea, ingurumenaren gaineko arrastoa 
murriztea, hondakinak ekonomia zirkularraren ereduarekin kudeatzea, 
bioaniztasuna zaintzea... Horiek guztiak betebehar saihetsezinak dira 
EROSKIrentzat, eta halaxe jasoak ditu Osasunaren eta Iraunkortasunaren aldeko 
Konpromisoetan.   


